
Bihozkadaz ari 
Gisa da. Nork bere mundua ikus

ten du, eta ez besterik: «Cada cual 
ve...». Intelektualak ideiak errepa-
ratzen ditu, eta aisenik ideien mai
lan mogitzen. Ekintza-gizona, be-
rriz, ekintzarenean; eta ideien mai-
lako xehetasunak maíz itzurtzen. 
Berezketa hori jakina da. 

Hitz batez, euskal atsotitz za-
harrak egia zuen, eta egia du ora-
indik: «Aharra ziten altxonak, ager 
ziten gazna ohonak». Alegia, ar-
tzainak haserratzen direlarik, lais-
ter agertzen direla bertara lapur-
tutako gaztak; hau da, artzaingo-
aren gorabeherak eta istiluak. 

Gure artean guztiz da nabarme-
na joera hori; eta hemen, noski, 
izenik eta ezagugarri zehatzik eman 
ez arren, berehala sumatuko du 
irakurleak, nik usté, nortaz ari nau-
zuen. 

Mutur batetan, jakina, intelektual 
«hutsak* (?) daude. Hauen jokabi-
dean ager.i denez, arrisku bakar bat 
o!ago: ideien mailakoa. Lapitza go-
rria eskuetan, inor ez da libratzen, 
eta iñor ez bide da libratuko: de-
nak (denok hobe) oker eta gaizki, 
denok behar ez den moduan eta 
alderdian, denok surtarako on. Be-
rak bakarrik ongi eta zentzuz. In-
kisizioak berak ez zuen eskomikua 
horiek bezain maiz eta lasai era-
bili. Alajainkoa! Ideien maílako xe-
hekeria bat, ideien mailako hanka 
sartze bat, ideien mailan esaldi 
ilunsko bat, eta aski dute: errotik 
erauzi behar gizona edo emaku-
mea, osotara ükatu behar haren 
lan osoa, gosta ala gostarik ze-
haro galdu eta desegin arte ba-
kerik ez. Gero... zai! Super -in-
telektual horien artean guruzada-
-giro gaitza dago; baina guruzada-
-igitaiok ideien mailan erabiltzen 
dira, sekula ez estrategiaren mai
lan, sékula ez jokabideen mailan; 
gure burruka idei-eztabaida hutsa 
bailtz bezalaxe. Super-lntelektualok, 
horrela, baita marxismoaz edo mar-
xismoaren alde mintzatzen direnean 
ere, burgeskeriarik gogorrenean 
gelditzen dira. 

Gaur gure herrian, jakina denez, 
nahasketa- izugarria omen dago 

ideien mailan, nahiz nahasketa hitz 
hori oso desegokia izan. Utopiarik 
nabarmenenak urregorritzat harre-

razten dira gure artean, eta ma-
nikeismoik eragabeenak zientziatzat 
jo erazten, Zozo ez diren guztien 
ustez «nahasketa» horren helburua 
ez da batere nahasia, eta begi-
-bistan dago; eta «nahasketa-ren 
ereintza nork egin duen eta zer-
tarako, jakina izan behar litzateke. 
Ezen, gaur eta beti, «qui podrest?». 

Bihozkadaz ari gara, halere, be-
hin eta berriz. Azterketak egin be-
harrean, begiak hetsi eta «aurrera 
mutilak!». Non da aurrea, ordea? 
Ez ote gara atzera ari? ideiekiko 
eta gertakarien aztertu-beharrare-
kiko erakusten dugun axolakabe-
keria, ureg haurkeriaren neurria 
da. Oso egoera zailetan haurrak 
bezala ari arga; guztiz alegiazko 
mundu batetan biziko bagina be-
zaal. Bestela esateko, «ameslariak» 
bagina bezala. Baina gu geu ame-
tsetan ari baagra ere, besteak ez 
dira ametsetan ari. Hots, orain 
déla ehun urte, berrehun, gehiago 
beharbada, gure herria bihozkadaz 
ari da. 

Gauzak horretan daudelarik, be
raz, eta ideien mailan belar ona 
eta hiraka berezteko behar gorrian 
bizi garelarik; nekez gaitzets ne-
zake nik galbahe hertsia erabili 
nahia. Bada garaia! 

Ideien mailan, ordea, lapitza go
ma horren iaio eskuetan ibiltzea; 
eta babestu nahi dena segidan 
eguneroko jokabiden mailan uka-
tzea eta erasotzea, zer da? Super 
«intelektual» batzuek ez dute hau 
ikusten; edo ez dute ikusi nahi. 
Aztergaiak lehendabizikorik haragi 
gabetu egiten dituzte; eta gero 
han, urrutian, Platonen hartzuloan, 
ideia abstraktoak aztertzen. 

Jokabideak, berenez, er dira ego-
ki, eta ez desegoki. Jokabide hau 
gaur egokia izan daiteke, eta bihar 
kaltegarria; eta jokabide hori, be
rriz, gaur oso desegokia, eta bihar 
alderantziz zeharo aproposa eta 
fruitukorra. Jaun-eta-jabe daudenen 
jokabideak eta taktikak, horrela, 
nekez izan dakizkieke on eta ba-
liagarri zapalduta daudenei. Augus-
to-ren «Pax Romana» hura, nekez 
zekiekeen askabide lsraelgo juduei. 

Alderantziz, bihozkadak eta sasi-
-azterketak alde batera utziz gero, 

hau esango genuke: A jokabidea 
goian daudenei ongi badoakie, A 
hori bera gaizki joango zaiela be-
herean daudenei. Ez dakit argiga-
rritzat zer adibide jarri: betaurre-
ko paré hau hamar dioptría ditue-
nari ongi badoakio, oso gaizki joan-
go zaio miope ez denari! 

Gure arteko «intelektual» horiek, 
ordea [kakotxez izkiriatzeh dugu 
hori, bai; zeren-eta non dira be-
roien izkribuak? Libururik gabeko 
intelektualak Sokrates-ekin amaitu 
ziren orain déla 2.500 urte), trabe-
netako kirtenak miretsita utzirik, 
beste muturrean daudenen jokabi
dea kopiatu eta berretu egin nahí 
dute; eta honelatsu mintzo dira: 
«horiek jokabide horren bitartez 
azkartu dituk; hortaz gu ere, ber-
din jokatuz, azkartu egingo gaituk». 
Eta ari dira, bai; baina noruntz ez 
dakigula. 

Handiago mirarla, halere. Ezea 
etxen goxo-goxo egonik, profesio-
-mailan nagusi izanik, diruaren alo-
rrean dexente irabazirik, istilurik 
gabeko bizimodua eramanik, eta 
abar, horrez gain lapitza gorria 
hartu, eta: «hau ez! hori ez! hura 
ez! hau moztu behar! ebaki egin 
behar hori! hari boikota egin be
har!-. Dena ukatua! Etxea utzi du-
tenak, profesioa utzi dutenak, so-
sik gabe ari direnak, edonolako 
lasaipideak oro hankaz gora bota 
dituztenak, familiarik gabe, etorki-
zunik gabe, larrubizian azkeneraino 
abiatu direnak... hutsaren hurrena 
baitzaizkie gure super «intelektual »-
oíl Ez oker daudelako, edo aski 
burutsu ez direlako; baina berez, 
garaitu duten Bidezaleek beste bi
dé bat hartua dutelako. 

Hots, ideia hori, jokabideen gi-
daritzat hartua duten ideia hori, 
funtsean bertan da okerra. Zapal-
duen egoera aztertu duten guztiak, 
guzti-guztiak, ez baitira nahastu, 
«Rotary» gauza bat da, eta guk be
har duguna beste gauza bat, 

Bihozkadaz ari izatea txarra bada 
ere, hitzontzikeriaz eta eskomikuz 
ari izatea ez da hobea. 

Badakigu, bai: bikaina litzateke 
arrainak eperdia busti gabe harra-
patzea. Baina arrantzaleek diote-
nez... 




